
Ina marhabin da kowa.
e Barka da yamma. Zan so in yi godiya ga dukan wanda ya kasance tare da
mu, a wannan bikin baje kolin hotunan.

e Wannan baje kolin, zai ba mu damar da za mu tuna irin tunanin da mu ka yi,
shekaru 15 da suka wuce, na wani shirin da mu ka sanya wa suna Shirin
Tunanin Shugaban Kasar Amirka, Kan Bayar da Agajin Gaugawa Rage
Zogin Cutar Kanjamau (AIDS), ko kuma PEPFAR. Wannan shirin ya
taimaka, wajen fadadawa da kuma dorewar ceton rayuka, da kuma cikakkun
shirye-shiryen rigakafi, da kuma kulawa da wadanda suka kamu da cutar, ko
ma su fama da Kwayoyin cutar na HIV/AIDS, a Kasashen dake fadin duniya,
ciki har da Nijeriya.

e Ta hannun wannan shirin, gwamnatin Kasar Amirka, ta fara Kawancenta da
Nijeriya, wajen yakar Kwayoyin cutar HIV, da ma cutar ta Kanjamau,
(AIDS). Domin kuma tallafa wa wannan Kawancen, gwamnatin Kasar
Amirka, ta wadata misalin kudade har dolar Amirka miliyan dubu biyar da
miliyan 100, domin rigakafi da bayar da magunguna da kuma tsare-tsaren
kula da wadanda suka kamu da cutar ta HIV/AIDS, kazalika da Kara wa
Nijeriya Karfin tallafar harkokin kiwon lafiya.

e Kafin shirin na PEPFAR, kamuwa da Kwayoyin cutar HIV tamkar hukuncin
kisa ne, a Nijeriya da sauran Kasashen Afrika da dama. A matsayinta, na



daya daga cikin Kasashen farko, da suka fara gudanar da shirin bayar da
magunguna, na Kasa, Nijeriya ta wadata misalin mutane dubu 15, maza da
mata, da Kananan yara, da magunguna dakusar da zogin cutar.

Da dama daga cikin abokan aikinmu, sun yi mamakin irin yadda aka samu
nasarorin rigakafin da kuma bayar da magunguna, a wani mawuyacin halin
da ake da Karancin kayayyakin aiki da agaji, da kuma kulawa, a yanayin da
ake tsammanin Kwayoyin na cutar HIV tamkar mutuwa ne.

A wajen hadin hannun da gwamnati da jama’ar Nijeriya, an samu gagarumar
nasara.

Hanyoyin samun ci gaban, sun hada da maza da mata da Kananan yara, fiye
da dubu 779, da, a halin yanzu, suke shan magunguna na Kwayoyin cutar ta
HIV, wanda kuma sai godiya ga shirin na PEPFAR. A shekarar kudade ta
2017, kadai: aKalla, mutane miliya bakwai da dubu 700 ne, ke shan
magunguna, da samun shawarwari, da kuma gwaje-gwaje kan Kwayoyin
cutar ta HIV; akwai kuma mata, masu juna biyu, fiye da miliyan daya da
dubu 600, da aka gwada, ko a ake bai wa magungunan rigakafin Kwayoyin
cutar na HIV, dangane da hana bai wa abubuwan da za su haifa, Kwayoyin
cutar na HIV; sai kuma marayu, da Kananan yaran da suka kamu, fiye da
miliyan daya da dubu 100, da ake tallafa wa da kulawa.

Babban abin muhimmanci kuma shine, shirin na PEPFAR na taimaka wa
Nijeriya, a fannoni mawuyata, na Karfafawa da kuma inganta harkokin
kiwon lafiya ga jama’a.

Yawan rayuka da jama’ar da aka ceto, ya tabbatar da gagarumar nasarar da
shirin na PEPFAR, da kuma Kawancenmu da jama’a da Kasar ta Nijeriya
suka samu.

A yau, mun cancanci mu yi murnar wannan shiri, a Nijeriya, wadda ta wuce
tanadin bayar da magunguna ga mutane miliyan daya, na dakushe Kwayoyin
cutar na HIV, inda shirin na PEPFAR ke tallafa wa fiye da kashi 75, cikin
100, na maza da mata da Kananan yaran, da a yanzu suke shan magunguna.

Kwalliya ta biya kudaden sabulu, idan muka tuna da rayukan da wannan
shirin ya ceto, da har muke baje kolin hotunansa. Dukan yawan mutanen da
aka gani, a nan, to, akwai miliyoyinsu, maza da mata da Kananan yara, da za



su shaida ma ka, irin wannan KoKari, da aka yi, don haka, sai godiya ga
shirin na PEPFAR.

A shekarar 2003, shugaban Kasar Amirka, a lokacin, George W. Bush, ya
jagoranci duniya, wajen bayar da himma, a lokacin da ya bayyana Shirin na
Bayar da Agajin Gaugawa Kan Rage Zogin Cutar Kanjamau, na Shugaban
Kasar Amirka, (PEPFAR) — da taimakon dolar Amirka miliyan dubu 15, a
cikin shekaru biyar, domin yaKar cutar ta Kanjamau, HIV/AIDS, a duniya.
Muna godiya ga Kawayenmu, tare da jama’ar Kasashe da dama, da jama’ar
Kasar Amirka, da suka dage kan wannan yunKuri, na tsawon shekaru 15, ta
hannun gwamnatin Shugaba Barak Obama, da kuma yanzu, ta Shugaba
Donald Trump. A bisa ga Kididdigar kwanan nan, yawan kudaden da aka bai
wa Kasashen duniya, sun kai dolar Amirka miliyan dubu 72, da miliyan 700,
wajen yaKar abinda aka bayyana mummunar annobar da kamuwa da ita, sai
mutuwa, a tarihin duniya.

Wannan bikin baje kolin na bukatar nuna irin nasarar da aka samu ne, a
shirin na PEPFAR, a Nijeriya, da kuma shirin Kaddamar da wani dogon
shirin, na watanni shida, domin murnar cika shekaru 15, da kafuwar shirin
na PEPFAR. Sauran bukukuwan, sun hada da shiri, na musamman, a
kowane wata, a tsakanin wadansu zababbun wuraren da Amirka ke gudanar
da ayyuka, a fadin Nijeriya, kazalika da sauran bukukuwa, a shafukan sada
zumunta.

Za mu kuma kammala bukukuwan da bayar da kyaututtuka, game da Ranar
Tunawa da Cutar ta Kanjamau, a Duniya, a cikar shekaru 15, da kafuwar
shirin na PEPFAR, (1, ga watan Disamba), shekarar 2018, inda Jakadan
Kasar Amirka, a Nijeriya, Ambassador W. Stuart Symington, zai karrama da
kuma girmama fitattun gwarzaye, kan KoKarin yaKar cutar ta Kanjamau,
(HIV/AIDS), a Nijeriya.

A wannan lokacin, dole, in yi godiya ga magabatan Zauren Jabi Lake Mall,
saboda hada hannu da mu, wajen baje kolin da kuma wadata yin amfani da
duk wadansu kayayyakinsu, kyauta. Muna godiya, matuka da wannan hadin
kai.

Dangane da rufe taron kuma, zan so in sake nanata KoKarin gwamnatin
Kasar Amirka, kan ci gaba da hada hannu da gwamnati, da jama’ar Nijeriya,



wajen yaKar Kwayoyin cutar na HIV, da kuma cutar ta Kanjamau, AIDS, a
Nijeriya.

Kara kai turarmu ne, zai iya shawo kan wannan annobar da, har yanzu, ba sa
mu allura ko maganinta ba. Mun kuma samu gagarumar nasarar kai wa ga
haka!

Ina godiya ga dimbin baKi, maza da mata, a lokacin da zan bude wannan
bikin baje kolin.



